
ՆԵՐԱԾՈՒԹՅՈՒՆ 

Կրտսեր դպրացական տարիքը կարևորագույն շրջան է անձի կայացման և բնականոն 

զարգացման համար, քանի որ այս տարիքում սկսում են գիտակցել սովորելու, ուսանելու 

կարևորությունը: Կրտսեր դպրոցական տարիքում երեխան անցնում է երկու կարևոր փուլով, 

որոնք իրենց հետ բերում են նոր միջավայր և պայմաններ, որոնց պետք է հարմարվել կրտսեր 

դպրոցականը, հաղթահարի անցումային դժվարությունները և չգնաժամերը, իսկ դրա համար 

մանկավարժական կարևորագույն խնդիրներից է համարվում դպրոցականների 

պատասխանատու վարքի ձևավորման ուսումնասիրությունը: Հենց այս տարիքում է ի հայտ 

գալիս և հիմք դրվում կրտսեր դպրոցականի պատասխանատու վարքի ձևավորումը: 

Հիմնախնդրի արդիականությունը պայմանավորված է նրանով, որ այսօր մեզ 

անհրաժեշտ է, որ 21-րդ դարի մարդը լինի ինքնուրույն, կարողանա կայացնի ինքնուրույն 

որոշումներ ոչ միայն կրթության գործընթացում, այլ նաև կյանքում: 

Այս կարևոր խնդրի հիմնական նպատակն ՝ դաստիարակել ակտիվ, գործունյա, 

որոշումներ կայացնող և պատասխանատու վարք ունեցող կիրթ անձնավորություն: 

Կրտսեր դպրոցական տարիքը կարևորվում է նրանով, որ նրանց մեջ պետք է սերմանել 

պատասխանատվության զգացում՝ որպես վարքի դրսևորում, քանի որ նրանք այս տարիքում 

են ձևավորվելու որպես հասարակության լիարժեք անդամներ և ապագա քաղաքացիներ: 

Դպրոցականների պատասխանատու վարքի պատճառները և հաղթահարման ուղղիների 

մշակումը այսօր էլ համարվում են գիտահետոզոտական առանցքային խնդիրներ: 

Թեմայի արդիականությունը կարևոր է նաև նրանով, որ անհրաժեշտ է բացահայտել 

կրտսեր դպրոցականի պատասխանատու վարքի դրսևորման առանձնահատկությունները, 

որոնք կնպաստեն ծնող- երեխա-դպրոց համագործակցության արդյունավետությանը: 

Կրտսեր դպրոցականի պատասխանատու վարքագծը ենթադրում է հատուկ 

պարտավորությունների կատարում և պատասխանատվություն ստանձնելու իր կատարած 

գործողությունների, որոշումների համար: 

Հետազոտության նպատակը կրտսեր դպրոցականների պատասխանատու վարքի 

էության ուսումնասիրություն: 

Հետազոտության օբյեկտը կրտսեր դպրոցականների պատասխանատու վարքի 

ձևավորման գործընթացն է: 

Հետազոտության առարկան կրտսեր դպրոցականների պատասխանատու վարքի 

արդյունավետ պայմաններն են: 

Հետազոտության խնդիրները. 

1 Ուսումնասիրել կրտսեր դպրոցականների պատասխանատու վարքի ձևավորման 

գործընթացը, 

2 Բացահայտել դասվարի աշխատանքի առանձնահատկությունները կրտսեր 

դպրոցականների պատասխանատու վարքի ձևավորման գործում: 

ԴԱՍՎԱՐԻ ԴԵՐԸ ԿՐՏՍԵՐ ԴՊՐՈՑԱԿԱՆՆԵՐԻ ՊԱՏԱՍԽԱՆԱՏՈՒ ՎԱՐՔԻ ՁԵՎԱՎՈՐՄԱՆ 

ԳՈՐԾԸՆԹԱՑՈՒՄ 

 

1.1 Կրտսեր դպրոցականների տարիքային առանձնահատկությունների բնութագիրը 

 

 

Կրտսեր դպրոցական տարիքը (6-ից 9-10 տարեկան) 

անձի կայացման կարևորագույն փուլերից մեկն է, որի 

ընթացքում տեղի է ունենում անհոգ մանկությունից 

անցում այնպիսի մի շրջան, երբ անհրաժեշտություն է 

ծագում նոր դերեր ստանձնել, պատասխանատու լինել, 

տարբեր պահանջներ իրականացնել: Այս շրջանում 

հակասության մեջ են մտնում երկու հիմնական 

դրդապատճառ՝ անհրաժեշտության և ցանկության: Մի կողմից, առաջնորդվելով 

անհրաժեշտության պահանջմունքով, երեխան բացահայտում է հասուն կյանքը, իսկ 

մյուս կողմից, դրդված լինելով ցանկության պահանջմունքով, երեխան ցուցաբերում է 

այնպիսի վարք, որը վերադարձնում է իրեն մանկության աշխարհ, որտեղ ամեն ինչ 

ապահով է, ծանոթ, իրականանալի, չկա որոշակի պարտականություններ և 

պահանջներ: Մի կողմից երեխան իմպուլսիվ է, անհանգիստ, ունի ոչ կայուն 

ուշադրություն, իսկ մյուս կողմից. Քանի որ նրա մոտ արդեն ձևավորվում է 

պահանջմունքների նոր մակարդակ, նա սկսում է գործել՝ առաջնորդվելով որոշակի 

նպատակներով, արժեքներով, զգացմունքներով: Կրտսեր դպրոցականի զարգացման 

ընթացքում հստակ երևում են զարգացման որակական փոփոխություններ: Երեխայի 

հոգեկան զարգացման կենտրոնում է հայտնվում կամածինության ձևավորումը 

/պլանավորում, գործողությունների զարգացման ծրագիր, վերահսկողության 

իրականացում/ [2 էջ 13]: 

Ընդունվելով դպրոց՝ երեխան նոր դիրք է զբաղեցնում հասարակության մեջ, 

նրան առաջադրվում են պարտականություններ՝ կապված ուսումնական 

գործունեությանը: Հարազատները, ծնողները, ուսուցիչները և անգամ օտարները 

երեխայի հետ շփվում են ոչ միայն որպես յուրահատուկ մարդ, այլ նաև որպես մարդ, 

որը իր վրա է վերցրել, ինչպես և իր տարիքի բոլոր երեխաները, սովորելու 

պարտավորությունը (անկախ նրանից, թե ստիպված է անում, թե իր ցանկությամբ):  

Այս տարիքի երեխայի զարգացման հիմնական բնութագրերից է այն, որ թեև 

կտրուկ փոխվումէ գործունեության հիմնական ձևը, դեռևս պահպանվում է խաղալու 

պահանջմունքը: Այդ իսկ պատճառով, դպրոցական կյանքի սկզբնական շրջանում 

չափազարց կարևոր է ուսումնական գրծընթացում խաղային տարրերի 

առկայությունըմ ինչը մեծացնում է երեխայի հետաքրքրությունը ուսման նկատմամբ: 

Մեծ է նաև շարժվելու պահանջմունքը, հետևաբար դասվարը ուսումնական 

գործընթացը կազմակերպելիս պետք է կազմակերպի շարժողական խաղեր, որոնք 

նպաստում են երեխայի ուշադրության զարգացմանը, կենտրոնանալու 

կարողությանը:  

Կրտսեր դպրոցականի առաջին տարիներին դասվարը երեխայի համար միակ և 

անկրկնելի հեղինակությունն է: Աշակերտի շփումը հիմնակնում նրա հետ է, 

համադասարանցիներին նա ընդունում է ուսուցչի աջակցությամբ, արժևորում է այն 

համադասարանցիներին, ում գնահատում է ուսուցիչը: Կրտսեր դպրոցական 

տարիքի երեխաների հոգեբանական առանձնահատկությունների իմացությունն ու 

հաշվի առնելը հնարավորություն կտա դասերին ճիշտ կազմակերպել ուսուցչական և 

կրթական աշխատանքը:  

Այդ պատճառով ուսուցիչը որպես հեղինակություն կարող է ուղղորդել երեխայի 

հասարակական շփումները: Հետզհետե մեծանում է հասակակիցների հետ շփվելու 

պահանջը, որի բավարարման ընթացքում երեխան սկսում է հասկանալ առկա 

կանոնները, միջանձնային շփման նրբությունները: 

Հետևաբար, կարևոր է իմանալ այս տարիքին բնորոշ 

առանձնահատկությունները և հաշվի առնել դրանք աշխատանքի և տարրական 

դասարանների երեխաների հետ շփվելիս: 

Դեռևս 70-ականներւն Դ. Բ. Էլկոնինը առաջարկել է հոգեկանի զարգացման 

տարիքային պարբերականացում՝ հիմնվելով առաջատար գործունեության 

փոփոխության վրա. 

1) Խաղ- նախադպրոցական տարիքի երեխաներ, 

2) Ուսուցում- կրտսեր դպրոցական տարիքի երեխաներ 

3) Անձնական-անհատական հաղորդակցություն (շփում)ճ դեռահասներ 

4) Կրթական և մասնագիտական գտործունեություն- երիտասարդներ: 

 

Յուրաքանչյուր տարիքային փուլում երեխան կարիք ունի յուրահատուկ 

մոտեցման: Տարիքային փուլի բարդությունն այն է, որ այն արտացոլում է ներկայի 

սոցիալ- հոգեբանական իրողությունները, որոնք որոշվում են ապագայի 

կարիքներով: Պետք է նշել, որ տարիքային առանձնահատկությունները շատ մեծ են, 

բայց դրանցից յուրաքանչյուրը սահմանափակված է որոշակի շրջանակներով և 

համակարգերով: Մանկավարժները և հոգեբանները փորձում են դուրս բերել 

միասնական համակարգ և նշել այն հիմնական գործոնները, որոնք ազդում են մի 

տարիքային խմբից մյուսը անցնելու վրա. 

 երեխայի տարբեր միկրոցոցիալական խմբեր մտնելու 

առանձնահատկությունները, 

 ընտանիքում դաստիարակության բնույթի փոփոխություն 

 գործունեության նոր տեսակների ձևավորում, մշակությանյին և 

իրավական կանոնների իրազեկում 

 ֆիզիոլոգիական զարգացման առանձնահատկություններ: 

 

Հոգեբան Ռ. Շտայները տարրական դպրոցը համարում է 

երեխայի կյանքի այն հատվածը, երբ անձը հոգեբանորեն 

ձևավորման է ենթարկվում: «Երեխան ծնունդից մինչև 6-7 

տարեկան հասակը ճանաչում է անմիջական շրջապատի 

առարկաները, այնուհետև նմանակման բնազդի միջոցով 

ձևավորում է սեփական ուժերը»:  

Ուսումնական գործունեության մեջ մտնում են. 

1) Ուսումնական խնդիրները- աշակերտը պետք է յուրացնի, գիտակցի: Ըստ Վ. 

Դավիդովի՝ ուսումնական է համարվում այն խնդիրը, որը աշակերտին 

ստիպում է փնտրել ուսումնական բոլոր խնդիրների լուծման ընդհանուր 

եղանակ: 

2) Ուսումնական գործողություն- ուսումնական նյութի փոփոխություն է, որն 

պետք է յուրացնի աշակերտը: Աշակերտը պետք է սովորի, որպեսզի 

բացահայտի այն առարկայի էությունը, որն ինքը ուսումնասիրում է:  

3) Վերահսկողության գործողություն- իրականացվում է այն ժամանակ, երբ 

պետք է պարզել, թե արդյո՞ք ճիշտ գործողություն է իրականացվում: 

4) Ուսումնական գործողության կայացման գործընթացում երեխան արտաքին 

վերահսկողություննից անցում է կատարում ներքինի՝ 

ինքնավերահսկողության [1, էջ 122]: 

Կրթական գործունեության ձևավորմամբ առաջանում և զարգանում են 

հոգեկանի նոր վորակներ. 

 Կամայականություն որպես մտավոր գործընթացների հատուկ որակ, 

 Պլանավորելու և կատարելու ունակություն, ներքին գործողություն 

 Արտացոլում-սեփական դատողությունները և գործողությունները վերլուծելու 

կարողություն՝ գործունեության մտադրությանը և պայմաններին 

համապատասխանելու տեսանկյունից: 

Կրտսեր դպրոցականներին գրավում է առարկաների կամ երևույթների 

արտաքին կողմը, կատարված գործողությունը, նրանց հետաքրքրում են պայծառ ու 

հարուստ մանրամասները, մեծ մասամբ նրանք տեսնում են նկարը, բայց 

ուշադրություն չեն դարձնում նկարի ֆոնին: Նրանց մոտ ի հայտ են գալիս նոր 

կարիքներ. Տիրապետել նոր գիտելիրքների, ճշգրիտ կատարել ուսուցչի 

պահանջները, ժամանակին հաճախել դպրոց, մեծահասկաների կողմից 

հաստատման անհրաժեշտություն, որոշակի սոցիալական դերի կատարման 

անհրաժեշտություն: Սովորաբար կրտսեր դպրոցականների կարիքները ի սկզբանե 

անձնային են: Նրանցից յուրաքանչյուրն ավելի շատ ուշադրություն է պահանջում: 

Ձևավորվում է նախաձեռնություն, պատասխանատվություն իր և դասընկերների 

հանդեպ, զարգանում են հաղորդակցման հմտությունները: Սա հանգեցնում է 

կախվածության այլ անձանցից:  Ճանաչողական գործունեությունը բնութագրվում է 

ընկալման ավելորդ հուզականությամբ: Կենդանի նկարներ, կենսուրախ 

երաժշտություն, խնդրի լուծման գործում համատեղ գործունեություն ուսուցչի 

կատակն առաջացնում է անհապաղ արտահայտված արձագանք: Հենց այստեղ են 

դրված վերլուծական գործունեության հմտությունները և տրամաբանելու 

ունակությունը: Եթե երեխային տեղեկատվությունը չի հետաքրքրում, կամ դա նչան 

վախեցնում է, ապա նա դա չի ընկալի: Այս շրջանում շատ կարևոր է հիշել, որ 

երեխայի հուզական ոլորտը ենթակա է արագ փոփոխմոն, որից էլ կախված է նաև 

մոտիվացիայի մակարդակը: Եթե երեխային անընդհատ նախատում են, որ նա 

անցնում է ինչ որ բանի սահմանը, ապա վերջինիս մոտ սկսում է քայքայվել 

մոտիվացիոն ոլորտը: 

Ինչպես գիտենք, կրտսեր դպրոցական տարիքում դրվում է այնպիսի սոցիալակն 

զգացումների հիմքեր, ինչպիսիք են՝ հայրենասիրությունն ու ազգային 

հպարտությունը, ճշտապահությունը, հեղինակությունը, բարեկամությունը, 

նրբությունը և հաղորդակցության մեջ՝ ճկունությունը: Կարևոր տարրը 

երևակայությունն է: Այն հիմքեր է դնում տարածական մտածողության, բնական 

տրամաբանության և կյանքի հիմնախնդիրների լուծման բազմահամակարգային 

մոտեցման, ինչպես նաև հուզական և զգայական ոլորտի մեծացման համար: Այսպես 

կրտսեր դպրոցականների տարիքային առանձնահատկություններից կարելի է նշել 

հետևյալ բնութագրերը. Դյուրահավատություն, ֆանտազիա, էգոցենտրիզմ, 

սուբյեկտիվություն, ձախողման վախ, ճանաչողական խաղ և հետազոտական բնույթ, 

կոնֆորմիզմ (համզմունքների և վարքագծի համապատասխանեցնում խմբի 

նորմերին): Այս տարիքի արժեքի առաջնահերթություններոն են խաղերը, 

ընկերությունը, ընտանիքը [18, էջ 3]: 

1.2. Դասվարի աշխատանքի առանձնահատկությունները կրտսեր դպրոցականների 

պատասխանատու վարքի ձևավորման գործում. 

 Դասվարի աշխատանքի առանձնահատկությունները աշակերտների հետ 

աշխատելիս իր մասնագիտական, մանկավարժական գիտելիքների մատուցումն է: 

Դասվարի աշխատանքը արդյունավետ կլինի, եթե նա յուրաքանչյուր երեխային 

վերաբերվի որպես հոգեբան և հաշվի առնի յուրաքանչյուր երեխայի 

առանձնահատկությունները: 

1) Սիրել աշխատանքը և սիրել երեխաներին, կարևորել դասվարի դերը երեխայի 

կայացման հարցում, 

2) Լինել բազմակողմանի զարգացած, գիտակ ու տեղեկացված, ծանոթանալ 

մասնագիտական գրականությանն ու մանկավարժական մեթոդների 

զիանանոցին, 

3) Մշտապես ինքնակրթվել, զարգանալ, վերազինվել նորագույն մեթոդներով, 

աշխատանքում կիրառել տեղեկատվական միջոցներ, դիտաֆիլմեր, լրացուցիչ 

տեղեկատվություն, 

4) Աշխատանքը կառուցել՝ ելնելով երեխաների տարիքային 

առանձնահատկություններից, հաշվի առնել յուրաքանչյուրի անձնային, 

բնավորության յուրահատկությունները, 

5) Դասը կառուցելիս ճիշտ ընտրել նպատակը, դրան հասնելու մեթոդները, 

միջոցներն ու հնարները, 

6) Նյութը կառուցել մատչելի և դյուրըմբռնելի, կիրառել զննական պարագաներ, 

հավալյալ միջոցներ, որոնք կօգնեն նյութի յուրացմանը, 

7) Լինել անձնական օրինակ 

8) Թույլ տալ հաճախ սխալվելու և ինքնուրույն ու գիտակցաբար ուղղվելու 

հնարավորություն տալ, 

9) Հարգել երեխայի կարծիքն ու տեսակետը, պահպանել նրա իրավունքները, 

10) Հարցասիրություն սերմանել: Սովորեցնել սովորել, տեսնել, նկատել, համդրել, 

վերլուծել, քննադատել, կատարել ինքնուրույն եզրակացություններ: 

 Տարրական դասարանների ուսուցիչները (դասվարները) առանձնանում են 

իրենց մեղմությամբ, բարությամբ, հումանիստական հաղորդակցության 

ունակությամբ, ինչը հատկապես անհրաժեշտ է տարրական դպրոցական տարիքի 

երեխաների հետ աշխատելու համար, քանի որ այս տարիքում երեխաները 

հատկապես զգայուն են արտաքին ազդեցությունների նկատմամբ: Տարրական 

դասարանների ուսուցիչներն ավելի կարեկցող են, նրանք ավելի լավ են զգում 

երեխաների փորձը, կանխատեսում են նրանց պահվածքը և վարքի դրսևորումն 

տվյալ իրավիճակում: Տրրական դասարանների ուսուցիչները պակաս խիստ են 

գնահատում այլոց վարքը, բայց ավելի քննադատաբար են վերաբերվում իրենց իսկ 

վարքին՝ նույն պատասխանատվության զգացումն սերմանելով կրտսեր 

դպրոցականների մեջ՝ սկսած դպրոց հաճախելու պահից. Հանդուրժողականությունը 

ուրիշների նկատմամբ՝ զգորդված բարձր ինքնաքննադատողությամբ, 

ինքնատիրապետմամբ: 

 Կրտսեր դպրոցական տարիքն այն տարիքն է, որն առավել նշանակալի է 

երեխաների համար պատսախանատվության զարգացման համար, քանի որ այս 

ընթացքում ձևավորվում են երեխաների որպես հասարակության ապագա 

անդամների, անհատականության ամենակարևոր հատկությունները: 

 Պատասխանատու վարքագիծն ենթադրում է հատուկ պարտավորություններ՝ 

ընտանիքի անդամների, հասակակիցների և այլոց հետ փոխհարաբերություններում 

պատսխանատվություն ստանձնելու պարտականություն [4, էջ 125]:  

 Դպրոցական կրթության սկիզբը ենթադրում է երեխայի սովորական 

կենսակերպի վերակազմավորում: Ընտանիքի դերը երեխայի զարգացման ընթացքում 

առավել նշանակալի է նախադպրոցական և կրտսեր դպրոցական տարիքում, քանի 

որ այդ ժամանակահատվածում են դրվում նրա անհատականության հիմքերը, 

սակայն պատսախանատու վարիք ձևավորման գործում մեծ դերակատարումն 

պատկանում է դասվարին, ով երեխայի հետ առօրյա աշխատանքում հիմք է դնում 

պատասխանատվության ձևավորմանը: 

 Դասվարը կրտսեր դպրոցականների պատասխանատու վարքի ձևավորման 

փուլում՝ 

1) ճիշտ է գնահատում ցանկացած իրավիճակը և երեխայի հոգեվիճակը, 

ցացաբերում է համապատասխան օգնություն. 

2) կրթական գործընթացում աշակերտներինսովորեցնում է օրինակելի և 

պատասխանատու լինել, իրենց կարողությունների շրջանակներում կատարել 

հանձնարարությունները, օգնել համադասարանցիներին, 

3) կրթական ազդեցությունը յուրաքանչյուր երեխայի անհատական 

հատկություններին համապատասխանեցնելու կարողությունը, 

4) դժվար իրավիճակում երեխային բարոյական աջակցություն ցուցաբերելու 

կարողությունը, 

5) յուրաքանչյուր երեխայի հետ հաղորդակցման անհրաժեշտ ոճի ընտրությունը և 

նրա մեջ ինքնահարգանքի զգացողություն առաջացնելու կարողությունը: 

 Պատասխանատու վարքը սահմանվում է որպես «վարք, որում անձը 

ստանձնում է հատուկ պարտավորություններ և դրանք պատշաճ կերպով 

կատարում»:  

Տարրական դպրոցը երեխայի կյանքում առանձնահատուկ փուլ է, որը կապված է. 

 Սոցիալական առումով նշանակալից կոլեկտիվ (ուսումնական) գործունեության 

մեջ ներգրավվելու հետ, 

 Երեխայի կողմից նոր՝ աշակերտի սոցիալական դերի ընդունման և յուրացման 

հետ, 

 Աշակերտի՝ նոր սոցիալակն դիրքորոշման յուրացման, շրջապատող աշխարհի 

հետ նոր փոխգործակցության, հաղորդակցման, ճանաչողության ոլորտների 

ընդլայնման հետ, 

 Իր գործունեությունն ինքնակազմակերպելու ընդունակության զարգացման 

հետ, 

 Գործունեության ինքնագնահատականի զարգացման հետ 

 Բարոյական զարգացման հետ՝ պայմանավորած մեծահասակների ու 

հասակակիցների հետ համագործակցության փորձի ընդլայնմամբ, 

քաղաքացիական նույնականացման և աշխարհայացքային հիմքերի 

ձևավորմամբ [6 էջ 151]: 

 Տարրական դպրոցը վերջին երեք տասնամյակներում կրել է էական 

փոփոխություններ՝ պայմանավորված կյանքի և հասարակության 

վերափոխումներով: Տրրական կրթության արդիականացման անհրաժեշտությունը 

ծագում է, երբ գիտակցվում է այն հակասությունը, որը գոյություն ունի կրթության 

արդյունքների նկատմամբ նոր պահանջների և իրական արդյունքերի միջև դեպի 

որոնց միտված են կրթական ծրագրերը: 

 Կրտսեր դպրոցական տարիքում շատ կարևոր և առանձնակի դեր ունի 

դասվարի աշխատանքի առանձնահատկություններընրանց պատասխանատու 

վարքի ձևավորման գործում: 

 Դասվարը ոչ միայն այն անձն է, ում միջոցով երեխան գիտելիք է ստանում, այլ 

նաև այն անհատը, ում օգնությամբ երեխան վստահություն է ձեռք բերում իրեն 

շրջապատող աշխարհի և ինքն իր հանդեպ: Կրտսեր դպրոցականի համար ուսուցիչը 

հասարակության ներկայացուցիչ է, սոցիալակն նորմերի կրող [7, էջ 270]: 

 Ըստ Մ. Վ. Մատյուխինայի և Ս. Գ. Յարիկովայի՝ կրթական գործունեության մեջ 

պատասխանատվության դրսևորման հիմնական չափանիշները կարող են լինել 

դասվարի պահանջները մինչև վերջ կատարելու ունակությունը, իրենց 

գործունեության պլանավորման և կազմակերպման ունակությունը, դասին և տնային 

առաջադրանքներ պատրաստելիս կրտսեր դպրոցականների անկախություն 

ցուցաբերելու ունակությունը, սեփական վարքի և ընկերների վարքի բարոյական 

գնահատական տալու ունակությունը, ուսուցման և ուսուցչի պահանջների 

նկատմամբ դրական վերաբերմունքի դրսևորումը, ուսման դժվարությունները 

հաղթահարելուց գոհունակություն ստանալու ունակությունը, առաջադրանք 

կատարելիս կամավոր ջանքերի օգտագործումը և այլն: 

 Առաջատար գործունեույթունը ոչ միայն նպաստում է անհատական մտավոր 

որոակների ձևավորմանը, այլև զարգացնում է կրտսեր դպրոցականի 

անհատականությունը: Կրթական գործունեույթունը բնութագրվում է բարդ 

կառուցվածքով և դրա ձևավորման հենքը համարվում է տարրական դպրոցը, և դրա 

միակ պատասխանատուն դառնում է դասվարը: Ուսումնական գործունեության 

ձևավորումը բարդ և երկարատև գործընթաց է, որը պահանջում է ջանքեր և 

առաջնորդություն ուսուցիչներից (հիմնականում դասվարից, որովհետև այս 

տարիքային խմբում հիմնական աշխատանքը դավարինն է ) և ծնողներից [3, էջ 352]: 

 Կրտսեր դպրոցականներ, տարիքային առանձնահատկություններից ելնելով, 

չեն կարող վերահսկել իրենց վարքը, ինչպես նաև անհրաժեշտ փուլում 

պատասխանատու լինել իրենց գործողությունների հետևանքների համար: Ուստի 

ընդհանուր գործի կազմակերպումը երեխաների միջև պարտականությունների 

բաշխմանը և հանձնարարությունների ու առաջադրանքների ճշգրտության 

ստացումը հիմնականում դպրոցի ուսուցիչների պարտականությունն է:  

 Դասվարի աշխատանքի առանձնահատկությունների դրսևորումն կրտսեր 

դպրոցականների պատասխանատու վարքի ձևավորման գործում հետևյալն է. 

 Դասվարը, խաղի մեթոդը կիրառելով, կարող է կարգավորել երեխաների վարքը, 

սոցիալականցնել, նրանց մղել դեպի անհատական կամ կոլեկտիվ փորձի, 

նրանց միջև ձևավորել բնածին ժողովրդավարություն, անձնական 

նախաձեռնություն, խաղի մեջ ընկերների զիձելու ունակություն, 

ինքնատիրապետման, պատասխանատվության դրսևորում իրենց և ընկերների 

գործողությունների նկատմամբ (Ա. Լեոնտիև, Ս. Շմակով), 

 Դասվարը, որը վերահսկում է խաղի բովանդակությունը, ներառում է որոշակի 

դերեր և կանոններ, կարող է երեխաների մոտ որոշակիր դրական հույզեր 

առաջացնել, անհրաժեշտ մտավոր ռեակցիաներ ձևավորել և ամրապնդել 

վարքի որոշակի դրսևորումներ: 

 Այսպիսով, պատասխանատվությունը ենթադրում է ինքնակարգավորման, 

ինքատիրապետման և ինքնագնահատման որոշակի մակարդակ: Այս դրույթներն 

արտացոլող ուսուցման համակարգը էապես տարբերվում է ավանդականից: Կրտսեր 

դպրոցականները ինքնուրույն պլանավորում են որոշակի առաջադրանքների 

իրականացումը, բաշխում պարտականությունները և իրենց համար որոշում 

պատժամիջոցների համակարգ: Դասվարը առաջադրանքի բոլոր փուլերում 

ցուցաբերում էաննակատելի օգնություն և աջակցություն: Կրտսեր դպրոցական 

տարիքի երեխաների հետ աշխատելու դասվարի հիմնական խնդիրն է ստեղծել 

արդյունավետ պայմաններ երեխաների կարողությունները բացահայտելու և 

իրացնելու համար՝ հաշվի առնելով յուրաքանչյուր երեխայի անհատականությունը: 

 Ժամանակակից հետազոտությունները հիմնականում ուղղված են տարրական 

դպրոցական տարիքում պատասխանատվության դրսևորման ուսումնասիրմանը, 

քանի որ պատասխանատվության ձևավորումը դառնում է ամենաարդիականը 

երեխայի դպրոց մուտք գործելու պահից: Նախադպրոցական դարիքից դպրոցական 

տարիքի անցնելը նշանակում է երեխայի կյանքի արմատական վերակազմավորում: 

Առաջին դասարանում ներկայացվում են մի շարք պահանջներ. 

 Երեխան պետք է հաճախի դպրոց, 

 Կատարի այն, ինչ նախատեսված է դպրոցական ծրագրով, 

 Կատարի ուսուցչի պահանջը, հրահանգները, 

 Խստորեն հետևի դպրոցական ռեժիմին, 

 Ենթարկվի վարքի կանոններին, 

 Ստանա գիտելիքներ, 

 Հասնի ուսումնական արդյունքների: 

 Այնուամենայնիվ, անբավարար կամայականության և կամային որակների 

ձևավորման բացակայության հետևանքով շատ առաջին դասարանցիներ չեն կարող 

իրենց վարքագիծը ներկայացնել սահմանված կանոններին համապատասխան: 

Ուսուցման և դաստիարակության խնդիրն այն է, որ երեխայի կրթության առաջին 

տարիներին դպրոցում սովորեցնեն երեխաներին գիտակցաբար ղեկավարել իրենց 

վարքը և նրա մեջ ձևավորել դրա համար անհրաժեշտ անհատականության գծերը, 

ներառյալ՝ պատասխանատվությունը: 

 Ուստի կարելի է այստեղ հետևություն կատարել այն մասին, որ կրտսեր 

դպրոցական տարիքի երեխաների մոտ պատասխանատվության զգացումը 

բավարար չափով ձևավորված չէ և պահանջում է նպատակային ձևավորում: 

 Աշակերտների այնպիսի հմտությունների զարգացումը, ինչպիսիք են իրենց 

առջև առաջադրանքներ դնելը, դրանց հասնելը, հանձնարարված առաջադրանքների 

ընթացքում հասակակիցների և մեծահասակների հետ փոխհարաբերությունների 

կազմակերպումը, կախված է պատասխանատու վարքի ճիշտ ձևավորումից, ինչը 

նրանց համար օգտակար կլինի կրթական և աշխատանքային գործունեության մեջ:  

 Ժամանակակից ուսումնասիրություններում նշվում է, որ 6-7 տարեկան 

հասկանում երեխաները մեծ հետաքրքրություն են ցուցաբերում իրենց 

հասակաիցների նկատմամբ, նրանց հետ փոխգործակվության մեջ, և նրանց կողմից 

ճանաչման անհրաժեշտությունը մեծանում է [4, էջ 3]:  

Կրտսեր դպրոցականների տարիքային առանձնահատկությունների 

բնութագրի գծապատկեր. 

 

 

 

 

 

 

 

 

 
Գործունեության բարձր մակարդակ, 

շարժունակություն 

 
Մտածողության կոնկրետություն 

 
Ավագ ընկերոջ հեղինակություն 

 
Մեծահասակաների դատողություններն ու 

գնահատականները դառնում են հենց երեխաների 
դատողություններն ու գնահատականներն 

 
Ինչ-որ բանի վրա երկար ժամանակ կենտրոնանալու 

անկարողություն  

Արագ հոգնածություն 

Դյուրագրգռություն 

Տան նկատմամբ կարոտ 

Ուշադրության արագ շեղում 

Կրկնօրինակելու սովորություններ 

Հնարավոր դժվարությունները 

Մեծահասակի պահվածք, բառապաշար 

Տապավորվող 

Շատ հետաքրքրասեր, հարցեր տվող 

Եզրակացություն 

Կատարված տեսական ուսումնասիրությունների հիման վրա եկանք հետևյալ 

եզրակացության. 

1. Կրտսեր դպրոցականը դպրոց մտնելու առաջին իսկ օրվանից որոշակի 

վերաբերմունք է ունենում դպրոցի և ուսման նկատմաբ /կատարել տնային 

առաջադրանք, պատասխանատվություն կրել իր անելիքների համար/: 

Արժևորում է համադասարանցիներին և պատասխանատվություն է կրում իր 

արարքների և միջանձնային հարաբերությունների կառուցման գործում /ձեռք է 

բերում  ընկերներ և որոշակի որակներ/: Ինչպես նաև ձևավորվում է նրա մոտ 

արժեհամակարգ: 

2.  Ելնելով դպրոցականների տարիքային առանձնահատկություններից՝ նրանց 

ներկայացվող պատասխանատու վարքի պահանջներն են. 

 Պահանջվող վարքի դրսևորման անհրաժեշտության գիտակցումը, 

 Սեփական արարքի գիտակցումը և պատասխանատվության զգացումը, 

 Սեփական արարքների դրական և բացասական կողմերի վերլուծելու 

կարողությունը, 

 Այլոց մոտ պատասխանատու վարքի դիտարկումը, կարևորումը և 

գնահատումը, 

 Իր և այլոց պատասխանատու վարքի համամատումը, 

 Իր կատարած քայլերի վերլուծությունը: 

